Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Jorge Esparza Garrido jaunak egindako galderaren erantzuna, Foru Diputazioak emana, Nafarroara bideratutako Suspertze, Eraldatze eta Erresilientzia Planari buruzkoa. Galdera 2021eko maiatzaren 7ko 58. Nafarroako Parlamentuko Aldizkari Ofizialean argitaratu zen.

ERANTZUNA
Nafarroako Gorteetako kide den eta Navarra Suma talde parlamentarioari atxikita dagoen Jorge Esparza Garrido jaunak galdera hauek egin ditu (10-21/PES-00160), idatziz erantzutekoak:
“1.- Nafarroak zenbat diru jasoko du, Justiziako azken konferentzia sektorialean onetsitako irizpideei jarraikiz, Suspertze, Eraldatze eta Erresilientzia Planetik, arlo horretako Europako 2021eko laguntzen parte gisa? 2.- Departamentuak zer proiektu bultzatu nahi ditu funts horiekin 2021ean zehar?
3.- Zer aurrekontu eta egutegi dauka proiektu horietako bakoitzak?”
Kontseilariak honako erantzun hau ematen du:
Nafarroako Gobernuak guztira 517.896 € jasoko ditu Suspertze, Eraldatze eta Erresilientzia Planetik.
Kopuru horretatik, 473.092 euro bideratuko dira Foru Komunitateko judizio-areto guztietako ekipamendu digitalaren eta ikus-entzunezkoaren hobekuntza burura eramatera. Zehazki, Justizia Zuzendaritza Nagusiak asmotan duen jarduketaren eskutik, aurrez eraturiko judizio- eta froga-areto guztiak, Nafarroako epaitegi desberdinetan banatuta dauden 37 areto guztira, bideokonferentzia propioa eta nahaste- eta soinuztapen-sistema hobeak izanen dituzte besteak beste. Gaur den egunean, horrelako ekipamendua areto horietako 27k daukate (Iruñeko 11k, Tuterako 4k, eta bina aretok Lizarran, Tafallan eta Agoitzen).
Funtsek helburu izanen dituzten ekintzak dira Justizia 2030en “0 Proiektua” deritzonak Nafarroarentzat duen mamitzea. Proiektu horrek jomuga du oinarrizko azpiegitura digitalak hedatzea, eta barne hartzen du berehalakotasun digitalarekin, lanpostuaren deslokalizazioarekin, herritarrentzako arretarekin eta zibersegurtasunarekin zerikusia duena.
Funtsen gainontzekoari dagokionez Justizia Zuzendaritza Nagusiak duen aurreikuspena da wifirako 27 sarbide-puntu paratzea Iruñeko Justizia Jauregian (aurreikusitako inbertsioa: 38.445 €), edo Justizia Administrazioko langileen lan-baldintzak hobetuko dituen materiala erostea (hasierako aurrekontua: 5.890 €).
Ikus daitekeenez, inbertsio horiek dagokion lizitazio-prozesutik pasa behar dute; horrenbestez, jarduketen egutegia prozesu horren araberakoa izanen da. Dena den, lizitaziorako prestalanak abian direnez jada, espero da 2021eko bigarren seihilekoan amaituta egon dadila, eta orduan ekinen litzaioke exekuzioari. Aipatu funts-deialdiaren baldintzei jarraikiz, lan guztiak 2022ko ekainaren bukaera baino lehenago exekutatuta eta justifikatuta egon beharko dira.
Hori guztia jakinarazten dizut Nafarroako Parlamentuko Erregelamenduaren 194. artikuluan xedatutakoa betez.

